
 ОНЦЛОХ АЖИЛ-2026 

НЭГ. ТУСЛАМЖ ҮЙЛЧИЛГЭЭНД НЭВТРҮҮЛСЭН ШИНЭ ТЕХНОЛОГИ 

1. Үений дурангийн хагалгааг нэвтрүүлэв .  

2025 онд орон нутгийн төсвийн хөрөнгө оруулалтаар хүлээн авсан үений мэс заслын 

дурангаар орон нутагт анх удаа Гэмтэл согог судлалын үндэсний төвийн эмч нарын 

баг , НЭ-ийн гэмтэл согог заслын их эмч Б.Нямбаатар, сувилагч Жавзандулам нар 

хамтран мөрний үе болон өвдөгний үений дурангийн мэс заслыг амжилттай хийсэн. 

Мэс заслын тоо-2 

 
 

2. Хэвлийн дурангаар бөөрний уйланхай авах- Бөөрний уйланхайг хэвлийн 

дурангаар авах мэс заслыг амжилттай хийсэн. Мэс засал-1 удаа 

3. Цээжний хөндийн битүү гэмтэл, хавирганы хугарлыг бэхлэх мэс заслыг 

орон нутагт хийсэн. 

Гэмтэл согог судлалын үндэсний төвийн Хавсарсан гэмтлийн мэс заслын тасгийн 

эмч, мэргэжилтнүүд цээжний хөндийн битүү гэмтэл болон олон хавирганы 

тогтворгүй хугарлыг бэхлэх эмчилгээг хөдөө орон нутагт нутагшуулах ажлын үр дүнд 

Дархан-Уул аймгийн нэгдсэн эмнэлгийн  гэмтэл согогийн их эмч Г.Вандандорж, 

Э.Нямбаатар, Ч.Даваадорж, Мэс заслын эмч Д.Наранбаатар, Мэс заслын сувилагч 

Г.Гоомонголжин, Мэдээгүйжүүлэгч эмч Б.Баасанжав, Сувилагч Б.Нямсүрэн нарын 

баг цээжний хөндийн битүү гэмтэл, хавирганы хугарлыг бэхлэх эмчилгээг хийсэн. 

Ингэснээр осол гэмтлийн үед орон нутгийн иргэдэд цаг алдалгүй тусламж үйлчилгээ 

үзүүлэх, лавлагаа шатлалын эрүүл мэндийн байгууллагын ачаалал, төвлөрлийг 

сааруулах чухал ач холбогдолтой юм. 

 

 4. Нэгдсэн эмнэлгийн мэс заслын тасаг нь 2025 онд анх удаа дурангаар бөөрний 

уйланхай авах мэс заслыг 1 эмчлүүлэгчид хийсэн. 2026 онд 7 эмчлүүлэгчид бөөрний 

уйланхайг дурангаар авах мэс заслыг хийж, үүнээс хэвлийн хөндийн дурангаар 5 

тохиолдолд, урологийн дулангаар 2 тохиолдолд тус тус мэс засал хийсэн. Ингэснээр 

орон нутагт дурангийн мэс заслын төрлийг нэгээр нэмэгдүүлэн нутагшуулсан. 

ХОЁР. ХӨРӨНГӨ ОРУУЛАЛТ 

Эх нярайн тусламж үйлчилгээнд нэн шаардлагатай тоног 

төхөөрөмжийн хангалтыг нэмэгдүүлэв. 

ДУА-ийн ЗДТГ, ИТХ-аас 2026 онд орон нутгийн хөрөнгө оруулалтаар  

санхүүжүүлэх төсөл хөтөлбөрийн хүрээнд эх нярайд үзүүлэх тусламж үйлчилгээний 

чанар, хүртээмжийг сайжруулах зорилгоор НЭ-ийн амаржих, нярайн тасагт 149 сая.төг 

үнэ бүхий 16 нэр төрлийн тоног төхөөрөмжийг хүлээлгэн өгсөн. Үүнд 

Амажих тасагт: “Fetal monitor” жирэмсэн үед болон төрөх явцад ургийн зүрхний цохилтыг 

хянагч монитор- 10 ширхэг 

Нярайн тасагт: Дөнгөж төрсөн нярай болон дутуу нярайд эерэг даралтаар уушгийг нээж 

анхны амьсгалыг өгөх, яаралтай сэхээн амьдруулалт хийх ньюпамп /Neopump/ /аппарат-

1ш, дутуу нярайн амьсгалыг нон-инвазив аргаар тасралтгүй дэмжих Сипап /CPAP/ 

аппарат-2ш, нярайн шарлалт хэмжигч аппарат-2ш, тарианы автомат шахуурга-5ш, 

дуслын автомат шахуурга-5ш зэрэг эх нярайд нэн шаардлагатай өдөр тутмын 

хэрэглээний төхөөрөмжүүд багтсан. 

 

“Дарханы төмөрлөгийн үйлдвэр” ххк 1.1 тэрбум төгрөгийн эмнэлгийн 
тоног төхөөрөмжийн хөрөнгө оруулалт хийв. 
“Дарханы төмөрлөгийн үйлдвэр” ХХК нийгмийн хариуцлагын хүрээнд Дархан-Уул 
аймгийн Нэгдсэн эмнэлэгт 1.1 тэрбум төгрөгийн өртөг бүхий нэн шаардлагатай 7 
төрлийн 9 ширхэг тоног төхөөрөмжийг 2026.08.10 өдөр хүлээлгэн өгсөн. 
Үүнд хүүхдийн компьютер томографийн аппарат-1, хүүхдийн дуран-1, рентген хоолой-1, 
дижитал рентген аппарат-1, гемодиализийн аппарат-2, гемодиализийн зөөврийн усны 
аппарат-1, зүрхний цахилгаан бичлэгийн аппарат-2 ширхэг тус тус багтсан. 
 
Энэхүү хөрөнгө оруулалт нь эмнэлгийн тусламж, үйлчилгээний чанар, хүртээмжийг 
нэмэгдүүлэхийн зэрэгцээ Дархан-Уул аймаг төдийгүй төвийн бүсийн иргэд Улаанбаатар 
хотыг зорьж, өндөр зардал, цаг хугацаа зарцуулан оношилгоо, эмчилгээ хийлгэх 
шаардлагыг бодитоор бууруулах юм. 

Түргэн тусламжийн тээврийн хэрэгслийн парк шинэчлэлтийг хийв. 

ДУА-ийн орон нутгийн хөрөнгө оруулалтаар Нэгдсэн эмнэлэгийн түргэн 

тусламжийн тасагт иргэдэд үйлчлэх зориулалт бүхий тэг гүйлттэй “Тоёота Хайэс” 

маркийн 16 хүний суудалтай автомашиныг хүлээн авсан бөгөөд НЭ-ийн зүгээс зөөврийн 

амьсгалын аппарат, дефибрилятор, хүчилтөрөгчийн баллоныг суурилууулж тусламж 

үйлчилгээний бэлэн байдлыг хангасан. 

 

 ХОЁР. ОРЧНЫ ТОХИЖИЛТ, ЗАСВАР 

Хүүхдийн тасгийн үйлчилгээний орчин нөхцөлийг сайжруулав. 

Аймгийн ИТХ-ын дарга А.Янжмаа тэргүүтэй Гамшгийн эрсдлийг бууруулах орон нутгийн 
зөвлөлөөс өнгөрөгч 3-р сард Нэгдсэн эмнэлгийн хүүхдийн тасагт ажиллаж тус тасгийн 
2,3-р давхрын өрөөний 31 цонхонд цонхны хаалт тоноглолыг суулгасан.  2026.04.13 эмч 

сувилагчдын хүсэлтийн дагуу эх хүүхдийн тусламж үйлчилгээнд нэн шаардлагатай тоног 
төхөөрөмж буюу 5 ширхэг пульс хэмжигчийг хүлээлгэн өгсөн. 

ДУА-ийн ИТХ-ын дарга, Гамшгийн эрсдэлийг бууруулах орон нутгийн зөвлөлийн 

дарга, гишүүд Нэгдсэн эмнэлгийн Хүүхдийн тасгийн орчин нөхцөлтэй танилцах үеэр 

хүүхдийн эрүүл мэндийн тусламж, үйлчилгээ авах орчныг сайжруулах шаардлагатай 

байгааг онцолж, холбогдох байгууллагуудад дэмжлэг үзүүлэх саналыг дэвшүүлсэн. Уг 

саналын дагуу “Дархан-Ус суваг” ХК нийгмийн хариуцлагын хүрээнд Нэгдсэн эмнэлгийн 

Хүүхдийн тасгийн яаралтай тусламжийн хэсгийн доторх цэвэр, бохир усны инженерийн 

шугам хоолойн урсгал, зохион байгуулалтыг стандартын дагуу шинэчлэн засварлаж, 

шаардлага хангахгүй ашиглалтын тоног төхөөрөмжийг сольж шинэчилсэн. 

 
2026.01.23 Нөхцөл байдалтай газар дээрх нь танилцав. 

 
2026.03.13 “Дархан-Ус суваг” ХК-ий нийгмийн хариуцлагын хүрээнд хийгдсэн засварын ажил 

Дэд бүтцийг сайжруулав 

Дархан сумын орон нутгийн төсвийн хөрөнгө оруулалтаар Нэгдсэн эмнэлгийн хашаан 

доторх баруун жигүүрийн зам засварын ажлыг хийж гүйцэтгэсэн. 

ГУРАВ. ХАМТЫН АЖИЛЛАГАА, АМЖИЛТ 

 

“Гэмтэл согог судлалын үндэсний төв”-тэй хамтын ажиллагааны гэрээ байгуулав. 

2026.03.20 

  

Эрүүл мэндийн яамнаас 2026 онд “Хүнлэг үйлчилгээ, Хүртээмжтэй тогтолцоо, 

Хариуцлагатай салбар” уриалгыг дэвшүүлэн ажилласан. Үүнд  Дархан –Уул аймгийн 

Нэгдсэн эмнэлгийн удирдлагын баг, хамт олонд  хүн амын дунд сүрьеэгийн тархалтыг 

бууруулах, таслан зогсооход санаачилгатай ажиллаж, сүрьеэгийн  эмчилгээний үр дүнг 

нэмэгдүүлэхэд идэвхитэй ажиллаж байгааг үнэлэн “Талархал” гардуулсан. 2026.03.30 

  

 

 

 


